
ГАЗРЫН ХАРИЛЦАА, БАРИЛГА, ХОТ БАЙГУУЛАЛТЫН ГАЗРЫН  

2018.09.17 - 2018.09.21-НЫ ӨДӨР ХИЙСЭН АЖЛЫН ТАЙЛАН 

 

2018.09.21                                                                                                                        Дархан хот 

 

Бодлогын чиглэлээр хийсэн ажил: 

 2018 онд газрын төлбөрийн орлогоос 792.7 сая төгрөгийг орон нутгийн төсөвт 

төвлөрүүлэхээс төсвийн тодотголоор 50.0 сая төгрөгийг хасаж, 742.7 сая төгрөгийг 

төвлөрүүлэх төлөвлөгөөтэй ажиллаж байна. 2018.09.20-ны өдрийн байдлаар 476.4 сая 

төгрөг төвлөрүүлж, гүйцэтгэл 64.1 хувьтай явж байна. 

 Дархан-Уул аймгийн төв Дархан хотыг 2035 он хүртэл хөгжүүлэх хөгжлийн ерөнхий 

төлөвлөгөөний талаар иргэд олон нийтийн дунд хэлэлцүүлэг зохион байгуулах ажлын 

хүрээнд Дархан сумын 18 багийн Засаг дарга нар, ДДС ХК, ДСЦТС ХК, ЦДҮС ТӨХК, МХС ХК, 

НААҮГ, Авто тээврийн төв, Дархан сумын ЗДТГ-тай хамтран төрийн албан хаагчид болон 

иргэдээс санал авах талаар албан тоот хүргүүлж бэлтгэл ажлыг хангалаа. 

Төрийн үйлчилгээ: 

 Гэр бүлийн хэрэгцээний газраа өмчилсөн, бусдад шилжүүлсэн, өөрийн хүсэлтээр 

газрын эрхээс хасагдсан, өвлөх эрх нээлгэсэн нийт 17 иргэний мэдээллийг бүртгэн, 33 

иргэнд кадастрын зургаар үйлчилсэн байна.   

 “Дархан Ус суваг” ХК-ны 2, 3, 6, 7-р багуудад байрлалтай ус түгээх цэгүүд, Орхон 

суманд байрлах цэргийн штабын сургалтын талбайн хэмжилт, 11-р цэцэрлэгийн эзэмшил 

газрын улаан шугам тавьж хяналтын хэмжилт хийлээ. Мөн Малчин баг Хөтөл хороололд 

шинээр төлөвлөлт хийгдэх газарт босгосон 6 квт-ын агаарын шугамын 49 ш тулгуурийг 

хэмжиж мэдээллийн санд оруулжээ. 

 Шинэчилсэн бүртгэлд хамрагдах, шинээр газар эзэмших, газрын эзэмших эрхийн 

хугацаа сунгуулах, газрын эзэмших эрхийг бусдад шилжүүлэх хүсэлт гаргасан 10 иргэн, 

хуулийн этгээдтэй аймгийн Засаг даргын захирамжийг үндэслэн газар эзэмших эрхийн гэрээ 

байгуулж, гэрчилгээг олгосон. Мөн гэр бүлийн хэрэгцээний газраа өмчилсөн 12 иргэнтэй 

гэрээ байгууллаа. 

 Дулаанд шугамд барилга байгууламж холбох хүсэлтэй 6 иргэнд дулааны тодруулах 

хуудас тооцон олгож, 1 хуулийн этгээдэд эзэмшил газрын байршлын зөвшилцлийн зургийг 

зурж үйлчиллээ.  

 Дархан-Уул аймгийн нутаг дэвсгэрт барилгын ажил эхлүүлэх, үргэлжлүүлэх 

зөвшөөрөл хүссэн 2 иргэн, аж ахуй нэгжийн хүсэлтийн дагуу холбогдох материалыг хянан, 

зөвшөөрлийг олгосон.  

 

Цаг үеийн шинжтэй ажил: 

 Монгол Улсын Хөдөлмөрийн аюулгүй байдал, эрүүл ахуйн тухай хуулийн 17.4 дэх 

заалтын дагуу “ЖАЙКА” Японы олон улсын хамтын ажиллагааны байгууллага болох БХБЯ, 

МХЕГ, БХТ-тэй хамтран хэрэгжүүлж буй “Барилгын салбарын хөдөлмөрийн аюулгүй байдлын 

менежментийн чадавхийг бэхжүүлэх” төслийн хүрээнд "Хөдөлмөрийн аюулгүй байдал, эрүүл 

ахуйн нийт ажилтан"-ны сургалтыг 2018.09.17-ны өдөр ШУТИС-ийн Дархан-Уул аймаг дахь 

технологийн сургуулийн хурлын заалан барилгын салбарын 41 ИТА-г оролцуулан зохион 

байгуулж ажилласан.  

 Жайка, аймгийн Онцгой байдлын газрын хамтарсан Дархан-Уул аймагт 

хэрэгжүүлэхээр ажиллаж байгаа Газар хөдлөлтийн гамшгийн эрсдэлийг бууруулах 



төлөвлөгөө боловсруулах ажилд 2018.09.17-2018.09.18-ны өдрийн хооронд мэдээллээр 

хангаж ажилласан. 

 2018.09.20-ны өдөр аймгийн Ногоон хөгжлийн бодлого боловсруулах ажлын хүрээнд 

өөрийн салбарт хэрэгжиж байгаа болон хойшид төлөвлөж байгаа ажлын талаар аймгийн 

ЗДТГ-т мэдээлэл бэлтгэж  танилцууллаа. 

 Энэ долоо хоногт Спорт цогцолборын барилгын цахилгаан хангамжийн шугамын 

ажилд 1 удаа, 23-р цэцэрлэгийн гадна шугам сүлжээ, мөн Альянс-Тек ХХК гүйцэтгэж буй 

цэвэр усны шугамын шинэчлэлтийн ажилд 1 удаа захиалагчийн хяналт тавьж гарсан зөрчил 

дутагдлыг арилгуулж ажиллалаа.   

 Хонгор сумын 3-р баг, Шивээт хэсгийн хашааны газрын кадастрын зураг болон Хонгор 

сумын 1-р баг, 3 шарын хэсэгт 302 хашааны газрын төлөвлөлтийн зураг буруу зурагдсан 

зөрүүтэй мэдээллийг кадастрын мэдээллийн санд засварлалаа. 

 

ГАЗРЫН ХАРИЛЦАА, БАРИЛГА, ХОТ БАЙГУУЛАЛТЫН ГАЗРЫН  

2018.09.24-2018.09.28-НЫ ӨДӨР ХҮРТЭЛ ХИЙХ АЖЛЫН ТӨЛӨВЛӨГӨӨ 
 

№ Хийх ажил 
Хариуцах 

эзэн 
Хугацаа 

1 
Газрын төлбөрийн хуулгыг сум тус бүрээр боловсруулах, 
хувь хэмжээг гаргаж сумын ЗД болон газрын даамлуудад 
хүргүүлэх 

ГУХ 
2018.09.24-
2018.09.28 

2 
Дархан сумын газрын төлбөрийн хэмжээг шинэчлэх ажлыг 
зохион байгуулах 

ГУХ 
2018.09.24-
2018.09.28 

3 
Дархан-Уул аймгийн 2035 он хүртэлх Хөгжлийн ерөнхий 
төлөвлөгөөний талаар иргэд олон нийтийн дунд нээлттэй 
хэлэлцүүлгийг зохион байгуулах 

БХБХ 
2018.09.27-

2018.09.28 

4 

Дархан сумын 1-16-р багуудад хөгжлийн бэрхшээлтэй 
иргэдэд төрийн үйлчилгээнд саадгүй хүрэх боломжоор 
хангах үйлдвэр, үйлчилгээний зориулалттай барилгын 
байгууламжийн орц, гарц, налуу шат хийсэн эсэх 
талаар шалгалт хийн, заавар зөвлөгөө өгч ажиллах 

БХБХ 
2018.09.24-

2018.09.28 

5 Захиалагчийн техник хяналтыг хийх /3 обьект/ БХБХ 
2018.09.24-

2018.09.28 

 

 

 

   ТАЙЛАН НЭГТГЭСЭН:        Ц.ЦЭНД-АЮУШ /Бичиг хэрэг, архивын ажилтан/ 

 

                           ХЯНАСАН:                         Г.НЯМДОРЖ /Газрын удирдлагын хэлтсийн дарга/ 

 

   


